
Hellandsfoss kraftverk. Frådeling av arealet frå gnr. 79/1, 79/5 og 80/3, Modalen. Søknad om 
dispensasjon frå arealdelen i kommuneplanen 
 
I samband med bygging av Hellandsfoss kraftverk vart det helde kraftverksskjønn for dei berørte  
eigendommane i vassdraget. Under skjønnet i 1992 går det fram at Eviny Fornybar AS (tidlegare 
BKK) fekk erverve areal rundt dam, inntak og lukehus på Almelid med eit samla areal på 12,4 dekar,  
side 35 under punktet «Skjønnsretten bemerker» (sjå utdrag frå skjønnet i vedlegg 1). Dette er 
nærmare spesifisert for gnr.79/1 under takst 17 (side 37) og for gnr. 79/5 under takst nr. 20 (side 42) i 
skjønnsprotokollen. Tilsvarande gjeld for damfestet på sørsida av elva der det ifølge skjønnet takst 24 
(side 46) skal frådelast ei tomt på 0,5 dekar frå gnr. 80/3.  
 
Rekvisisjon av oppmålingsforretningane for gnr. 79 og gnr. 80 daterte 30.10.2023 er vedlagde som 
vedlegg 2 og 3. 
 

 
Figur 1 Parsellane ligg på Almelid i Modalen 

 
Eviny søkjer om dispensasjon frå kommuneplanen (arealdelen) for frådeling av parsellane som ligger i 
LNF-område.  
 
Området var allereie teke i bruk til kraftverksformål da kraftverksskjønnet vart helde og er i dag prega 
av dam, lukehus og inntak med tilhøyrande anleggsdeler knytt til kraftverket. 
 
Området ligg tett inntil vassdraget og er dels nytta som beite- og utmarksområdet for bruka på Almelid. 
Frådelinga vil på ingen måte redusere naturverdiane eller moglegheitene for å nytte området langs 
elva til friluftsliv og rekreasjon på nordsida av elva. På sørsida av elva (gnr. 80/3) ligg den aktuelle 
parsellen som eit «innelåst» område mellom fylkesvegen og elva.  
 
Omsøkte frådeling er lekk i ei pågåande «rydding» i Eviny sine eigedommar og rettar. Eviny ser ein 
stor fordel med at parsellane vert matrikkelført slik at eigedommane vert synlege i kommunen sine 
kart. På denne måten vert også Eviny synleg som nabo og høyringspart dersom andre tiltak vert 
byggemeldt eller utførde i nærleiken. Bruken av parsellane og området rundt vert ikkje endra som 
følgje av matrikkelføringa. Eviny har heller ikkje planar om ny tiltak i dette området. 

Figur 2 Teikning 22507 N vart brukt under kraftverksskjønnet og viser aktuelle parseller som Eviny (BKK) erverva. 

Parsellen på sørsida av elva skal frådelast gnr. 80/3 og parsellen på nordsida skal frådelast gnr. 79/1 og 79/5. 

 
Eviny har sendt nabovarsel til aktuelle grunneigarar/naboar, og kvitteringar for sende nabovarsel er 
lagt ved (vedlegg 4 og 5). 
 
Eviny har motteke tilbakemelding på nabovarselet frå Vestland fylkeskommune som er vegeigar 
(vedlegg 6). Fylkeskommunen har ikkje merknader til at parsellen vert frådelt gnr. 80/3, men nemner 
ein del generelle vilkår som dei legg til grunn for frådelinga. Eviny har ikkje merknader til brevet frå 
fylkeskommunen, og Eviny har ingen planer om endringar i forhold til fylkesvegen. 
 
 
Vennleg helsing 
Eviny Fornybar AS 
 
 
 
Sigve Næss 
Seksjonssjef 
 Per Vidar Halsnes 
 
 
Vedlegg  

1. Utdrag frå kraftverksskjønn Både underskjønn og overskjønn er tinglyst som hefte på de 
aktuelle bruka med tinglysningsnummer 2002/6842-1/51. 

2. Rekvisisjon av oppmålingsforretning og matrikkelføring datert 30.10.2023 
3. Rekvisisjon av oppmålingsforretning og matrikkelføring datert 30.10.2023 
4. Kvittering for sendt nabovarsel til gnr. 79/1 og 79/5 datert 13.10.2023 
5. Kvittering for sendt nabovarsel til gnr. 80/3 og 80/31 datert 13.10.2023 
6. Svar på nabovarsel frå Vestland fylkeskommune datert 24.10.2023 

